
PR_COD_1app

Tifsira tas-simboli użati

* Proċedura ta’ konsultazzjoni
*** Proċedura ta’ approvazzjoni

***I Proċedura leġiżlattiva ordinarja (l-ewwel qari)
***II Proċedura leġiżlattiva ordinarja (it-tieni qari)

***III Proċedura leġiżlattiva ordinarja (it-tielet qari)

(It-tip ta’ proċedura jiddependi mill-bażi ġuridika proposta mill-abbozz ta’ 
att.)

Emendi għal abbozz ta’ att

Emendi tal-Parlament f’żewġ kolonni

It-tħassir huwa indikat permezz tat-tipa korsiva u grassa fil-kolonna tax-
xellug. Is-sostituzzjoni hija indikata permezz tat-tipa korsiva u grassa fiż-
żewġ kolonni. It-test ġdid huwa indikat permezz tat-tipa korsiva u grassa fil-
kolonna tal-lemin.

L-ewwel u t-tieni linji tal-intestatura ta’ kull emenda jidentifikaw il-parti tat-
test ikkonċernata fl-abbozz ta’ att inkwistjoni. Meta emenda tirrigwarda att 
eżistenti, li l-abbozz ta’ att ikollu l-ħsieb li jemenda, l-intestatura jkun fiha 
wkoll it-tielet u r-raba’ linji li jidentifikaw rispettivament l-att eżistenti u d-
dispożizzjoni kkonċernata f’dak l-att. 

Emendi tal-Parlament li jieħdu l-forma ta’ test konsolidat

Il-partijiet ġodda tat-test huma indikati permezz tat-tipa korsiva u grassa. Il-
partijiet imħassra tat-test huma indikati permezz tas-simbolu ▌ jew huma 
ingassati. Is-sostituzzjoni tintwera billi jiġi indikat permezz tat-tipa korsiva u 
grassa t-test il-ġdid u billi jitħassar jew jiġi ingassat it-test sostitwit. 
Bħala eċċezzjoni, it-tibdil ta’ natura strettament teknika magħmul mis-
servizzi fil-preparazzjoni tat-test finali mhuwiex indikat.

ABBOZZ TA’ RIŻOLUZZJONI LEĠIŻLATTIVA TAL-PARLAMENT EWROPEW

dwar il-proposta għal regolament tal-Parlament Ewropew u tal-Kunsill dwar miżuri 
temporanji ta’ liberalizzazzjoni tal-kummerċ li jissupplimentaw il-konċessjonijiet 
kummerċjali applikabbli għall-prodotti Ukreni skont il-Ftehim ta’ Assoċjazzjoni bejn l-
Unjoni Ewropea u l-Komunità Ewropea tal-Enerġija Atomika u l-Istati Membri 
tagħhom, minn naħa waħda, u l-Ukrajna, min-naħa l-oħra
(COM(2024)0050 – C9-0021/2024 – 2024/0028(COD))

(Proċedura leġiżlattiva ordinarja: l-ewwel qari)

Il-Parlament Ewropew,

– wara li kkunsidra l-proposta tal-Kummissjoni lill-Parlament Ewropew u lill-Kunsill 
(COM(2024)0050),

– wara li kkunsidra l-Artikolu 294(2) u l-Artikolu 207(2) tat-Trattat dwar il-Funzjonament 
tal-Unjoni Ewropea, skont liema artikoli l-Kummissjoni ppreżentat il-proposta lill-
Parlament (C9-0021/2024),

– wara li kkunsidra l-Artikolu 294(3) tat-Trattat dwar il-Funzjonament tal-Unjoni 
Ewropea,

– wara li kkunsidra l-Artikolu 59 tar-Regoli ta’ Proċedura tiegħu,

– wara li kkunsidra l-opinjoni tal-Kumitat għall-Agrikoltura u l-Iżvilupp Rurali,

– wara li kkunsidra r-rapport tal-Kumitat għall-Kummerċ Internazzjonali (A9-
0077/2024),

1. Jadotta l-pożizzjoni tiegħu fl-ewwel qari billi jinkorpora l-proposta tal-Kummissjoni;

2. Jitlob lill-Kummissjoni terġa’ tirreferi l-kwistjoni lill-Parlament jekk tibdel il-proposta 
tagħha, temendaha b’mod sostanzjali jew ikollha l-ħsieb li temendaha b’mod 
sostanzjali;

3. Jagħti istruzzjonijiet lill-President tiegħu biex tgħaddi l-pożizzjoni tal-Parlament lill-
Kunsill u lill-Kummissjoni kif ukoll lill-parlamenti nazzjonali.

NOTA SPJEGATTIVA

Il-proposta għal regolament testendi l-miżuri attwali ta’ liberalizzazzjoni tal-kummerċ tal-UE 
għall-prodotti li joriġinaw mill-Ukrajna, oriġinarjament adottati f’Mejju 2022 u estiżi f’Mejju 
2023, b’sena oħra mid-data ta’ skadenza attwali tagħhom (il-5 ta’ Ġunju 2024). 

Il-proposta tipprevedi s-sospensjoni temporanja tad-dazji doganali pendenti kollha skont it-
Titolu IV tal-Ftehim ta’ Assoċjazzjoni bejn l-UE u l-Ukrajna li jistabbilixxi Żona ta’ 
Kummerċ Ħieles Approfondita u Komprensiva (DCFTA). Din tikkonċerna żewġ kategoriji ta’ 
prodotti: frott u ħaxix soġġetti għas-sistema tal-prezz tad-dħul, u prodotti agrikoli u prodotti 
agrikoli proċessati li huma soġġetti għal kwoti tariffarji. Barra minn hekk, l-applikazzjoni tal-
partijiet rilevanti tar-Regolament ta’ Salvagwardja1 se tiġi sospiża temporanjament għall-
importazzjonijiet Ukreni. 

Il-proposta tintroduċi mekkaniżmi ta’ salvagwardja msaħħa biex jiġu evitati u miġġielda l-
effetti negattivi fuq is-suq fl-Istati Membri tal-UE. Il-Kummissjoni se tkun tista’ tieħu 
kwalunkwe miżura meħtieġa, inkluża l-introduzzjoni mill-ġdid tad-dazji doganali, jekk issib li 
l-importazzjonijiet ta’ prodott speċifiku kopert minn dan ir-Regolament iwasslu għal tfixkil 
fis-suq fl-UE jew fi kwalunkwe wieħed mill-Istati Membri tagħha. Għal prodotti 
partikolarment sensittivi, jiġifieri l-pollam, il-bajd u z-zokkor, ir-Regolament jintroduċi 
salvagwardja awtomatika, li tiżgura li l-importazzjonijiet mingħajr dazju ta’ dawk il-prodotti 
jkunu limitati għal-livelli tal-2022 u l-2023. Il-Kummissjoni se timmonitorja regolarment l-
impatt tal-miżuri ta’ liberalizzazzjoni tal-kummerċ f’termini ta’ volumi u prezzijiet tal-
importazzjonijiet.

Il-miżuri ta’ liberalizzazzjoni tal-kummerċ huma marbutin bil-kundizzjoni li l-Ukrajna 
tosserva l-prinċipji demokratiċi, id-drittijiet tal-bniedem u l-libertajiet fundamentali kif ukoll 
il-prinċipju tal-istat tad-dritt u li tagħmel sforzi kontinwi u sostnuti biex tiġġieled il-
korruzzjoni, il-kriminalità organizzata u t-terroriżmu.

Ir-rapporteur tappoġġja l-miżuri ta’ liberalizzazzjoni tal-kummerċ proposti, li huma 
espressjoni tanġibbli tas-solidarjetà tal-UE mal-Ukrajna fil-kuntest tal-gwerra ta’ aggressjoni 
Russa li għadha għaddejja. Is-sospensjoni temporanja tat-tariffi fuq il-prodotti agrikoli, 
wieħed mis-sorsi ewlenin tal-introjtu tal-pajjiż, se tgħin biex tistabbilizza l-ekonomija tal-
Ukrajna u ssaħħaħ ir-relazzjonijiet kummerċjali tagħha mal-UE. Il-miżuri se jiffaċilitaw ukoll 
l-integrazzjoni gradwali tal-Ukrajna fis-suq intern tal-UE u l-allinjament tagħha mal-
istandards tal-UE, u b’hekk jappoġġjaw lill-pajjiż fil-perkors tiegħu biex isir membru tal-UE.

Fid-dawl tal-kunsiderazzjonijiet ta’ hawn fuq, ir-rapporteur hija tal-fehma li l-Parlament 
Ewropew għandu jadotta l-proposta tal-Kummissjoni li testendi b’sena oħra l-miżuri ta’ 
liberalizzazzjoni tal-kummerċ tal-UE għall-Ukrajna.

1 Ir-Regolament (UE) 2015/478 tal-Parlament Ewropew u tal-Kunsill tal-11 ta’ Marzu 2015 dwar ir-regoli 
komuni għall-importazzjonijiet.

ANNESS: ENTITAJIET JEW PERSUNI
LI R-RAPPORTEUR IRĊEVIET KONTRIBUT MINGĦANDHOM

F’konformità mal-Artikolu 8 tal-Anness I tar-Regoli ta’ Proċedura, ir-rapporteur tiddikjara li 
rċeviet kontribut mill-entitajiet jew il-persuni li ġejjin fit-tħejjija tar-rapport, sal-adozzjoni 
tiegħu fil-kumitat:

Entità u/jew persuna
European Commission DG TRADE
European Commission DG AGRI
Belgian Council Presidency
Copa-Cogeca - Committee of Professional Agricultural Organisations-General 
Confederation of Agricultural Cooperatives
Deputy Minister of Economy – Trade representative of Ukraine Mr Taras Kachka

Il-lista ta’ hawn fuq hija mfassla taħt ir-responsabbiltà esklużiva tar-rapporteur.

27.2.2024

OPINJONI TAL-KUMITAT GĦALL-AGRIKOLTURA U L-IŻVILUPP RURALI

għall-Kumitat għall-Kummerċ Internazzjonali

dwar il-proposta għal regolament tal-Parlament Ewropew u tal-Kunsill dwar il-
liberalizzazzjoni temporanja tal-kummerċ li tissupplimenta l-konċessjonijiet kummerċjali 
applikabbli għall-prodotti tal-Ukrajna skont il-Ftehim ta’ Assoċjazzjoni bejn l-Unjoni 
Ewropea u l-Komunità Ewropea tal-Enerġija Atomika u l-Istati Membri tagħhom, minn naħa 
waħda, u l-Ukrajna, min-naħa l-oħra.
(COM(2024)0050 – C9-0021/2024 – 2024/0028(COD))

Rapporteur għal opinjoni: Juozas Olekas

EMENDI

Il-Kumitat għall-Agrikoltura u l-Iżvilupp Rurali jistieden lill-Kumitat għall-Kummerċ 
Internazzjonali, bħala l-kumitat responsabbli, sabiex jieħu inkunsiderazzjoni l-emendi li ġejjin 
fir-rapport:

Emenda 1

Proposta għal regolament
Premessa 4

Test propost mill-Kummissjoni Emenda

(4) Il-gwerra ta’ aggressjoni mhux 
provokata u mhux ġustifikata tar-Russja 
kontra l-Ukrajna mill-24 ta’ Frar 2022 
kellha impatt negattiv profond fuq il-
kapaċità tal-Ukrajna li tinnegozja mal-bqija 
tad-dinja, kemm minħabba l-qerda tal-
kapaċità tal-produzzjoni kif ukoll 
minħabba n-nuqqas ta’ disponibbiltà ta’ 
proporzjon sinifikanti ta’ mezzi tat-trasport 
minħabba, pereżempju, ir-restrizzjoni u l-
inċertezza rigward l-aċċess għall-Baħar l-
Iswed. F’ċirkostanzi eċċezzjonali bħal 
dawn u biex jittaffa l-impatt ekonomiku 
negattiv tal-gwerra ta’ aggressjoni tar-
Russja kontra l-Ukrajna, jenħtieġ li 

(4) Il-gwerra ta’ aggressjoni mhux 
provokata u mhux ġustifikata tar-Russja 
kontra l-Ukrajna mill-24 ta’ Frar 2022 
kellha impatt negattiv profond fuq il-
kapaċità tal-Ukrajna li tinnegozja mal-bqija 
tad-dinja, kemm minħabba l-qerda tal-
kapaċità tal-produzzjoni kif ukoll 
minħabba n-nuqqas ta’ disponibbiltà ta’ 
proporzjon sinifikanti ta’ mezzi tat-trasport 
minħabba, pereżempju, ir-restrizzjoni u l-
inċertezza rigward l-aċċess għall-Baħar l-
Iswed. F’ċirkostanzi eċċezzjonali bħal 
dawn u biex jittaffa l-impatt ekonomiku 
negattiv tal-gwerra ta’ aggressjoni tar-
Russja kontra l-Ukrajna, huwa meħtieġ li 



RR\1298536MT.docx 9/27 PE758.861v02-00

MT

jitħaffef l-iżvilupp ta’ relazzjonijiet 
ekonomiċi aktar mill-qrib bejn l-Unjoni u 
l-Ukrajna sabiex ikompli jingħata appoġġ 
lill-awtoritajiet u lill-popolazzjoni Ukreni. 
Huwa għalhekk neċessarju u xieraq li 
jibqgħu jiġu stimulati l-flussi kummerċjali 
u li jingħataw konċessjonijiet fil-forma ta’ 
miżuri ta’ liberalizzazzjoni tal-kummerċ 
għall-prodotti kollha f’konformità mal-
aċċellerazzjoni tal-eliminazzjoni tad-dazji 
doganali fuq il-kummerċ bejn l-Unjoni u l-
Ukrajna.

jitħaffef l-iżvilupp ta’ relazzjonijiet 
ekonomiċi aktar mill-qrib bejn l-Unjoni u 
l-Ukrajna sabiex ikompli jingħata appoġġ 
lill-awtoritajiet u lill-popolazzjoni Ukreni. 
Huwa għalhekk neċessarju u xieraq li 
jibqgħu jiġu stimulati l-flussi kummerċjali 
u li jingħataw konċessjonijiet fil-forma ta’ 
miżuri ta’ liberalizzazzjoni tal-kummerċ 
għall-prodotti kollha f’konformità mal-
aċċellerazzjoni tal-eliminazzjoni tad-dazji 
doganali fuq il-kummerċ bejn l-Unjoni u l-
Ukrajna, filwaqt li fl-istess ħin jiġi 
ppreservat l-għajxien tal-produtturi 
Ewropej, fost l-oħrajn, fil-pajjiżi qrib l-
Ukrajna.

Emenda 2

Proposta għal regolament
Premessa 4a (ġdida)

Test propost mill-Kummissjoni Emenda

(4a) Il-miżuri ta’ liberalizzazzjoni tal-
kummerċ, li huma sinjal importanti ta’ 
integrazzjoni ulterjuri tal-Ukrajna fis-suq 
tal-UE, jipprovdu wkoll stabbiltà 
addizzjonali lill-ekonomija tal-Ukrajna li 
tiddependi ħafna mill-esportazzjonijiet. 
Kwalunkwe miżura ta’ salvagwardja li 
tillimita l-liberalizzazzjoni tal-kummerċ 
jenħtieġ li ma ssirx ostaklu għall-
integrazzjoni ekonomika u tas-suq futura, 
iżda sservi bħala mod kif jinħoloq 
kummerċ ibbilanċjat.

Emenda 3

Proposta għal regolament
Premessa 8

Test propost mill-Kummissjoni Emenda

(8) Sabiex tiġi evitata l-frodi, l-
arranġamenti preferenzjali stabbiliti b’dan 
ir-Regolament jenħtieġ li jkunu 
kondizzjonali fuq li l-Ukrajna tikkonforma 

(8) Sabiex tiġi evitata l-frodi, l-
arranġamenti preferenzjali stabbiliti b’dan 
ir-Regolament jenħtieġ li jkunu 
kundizzjonali fuq li l-Ukrajna tikkonforma 

mal-kundizzjonijiet rilevanti kollha biex 
tikseb benefiċċji skont il-Ftehim ta’ 
Assoċjazzjoni, inklużi r-regoli tal-oriġini 
tal-prodotti kkonċernati u l-proċeduri 
relatati magħhom, kif ukoll l-involviment 
tal-Ukrajna f’kooperazzjoni 
amministrattiva mill-qrib mal-Unjoni, kif 
previst mill-Ftehim ta’ Assoċjazzjoni.

mal-kundizzjonijiet rilevanti kollha biex 
tikseb benefiċċji skont il-Ftehim ta’ 
Assoċjazzjoni, inklużi r-regoli tal-oriġini 
tal-prodotti kkonċernati u l-proċeduri 
relatati magħhom, kif ukoll l-involviment 
tal-Ukrajna f’kooperazzjoni 
amministrattiva mill-qrib mal-Unjoni 
sabiex tiġi evitata kwalunkwe 
destabbilizzazzjoni kbira tas-suq intern, 
kif previst mill-Ftehim ta’ Assoċjazzjoni, 
kif ukoll mal-Istati Membri fejn ikunu 
ġew stabbiliti soluzzjonijiet bilaterali 
maqbula b’mod reċiproku.

Emenda 4

Proposta għal regolament
Premessa 9

Test propost mill-Kummissjoni Emenda

(9) L-arranġamenti preferenzjali 
stabbiliti b’dan ir-Regolament jenħtieġ li 
jkunu kundizzjonali wkoll fuq il-fatt li l-
Ukrajna tastjeni milli tintroduċi dazji jew 
imposti ġodda li jkollhom effett 
ekwivalenti u restrizzjonijiet kwantitattivi 
ġodda jew miżuri li jkollhom effett 
ekwivalenti, milli żżid il-livelli eżistenti ta’ 
dazji jew imposti, jew milli tintroduċi 
kwalunkwe restrizzjoni oħra fuq il-
kummerċ mal-Unjoni, sakemm ma jkunx 
iġġustifikat b’mod ċar fil-kuntest tal-
gwerra ta’ aggressjoni tar-Russja.

(9) L-arranġamenti preferenzjali 
stabbiliti b’dan ir-Regolament jenħtieġ li 
jkunu kundizzjonali wkoll fuq il-fatt li l-
Ukrajna tastjeni milli tintroduċi dazji jew 
imposti ġodda li jkollhom effett 
ekwivalenti u restrizzjonijiet kwantitattivi 
ġodda jew miżuri li jkollhom effett 
ekwivalenti, milli żżid il-livelli eżistenti ta’ 
dazji jew imposti, jew milli tintroduċi 
kwalunkwe restrizzjoni oħra fuq il-
kummerċ mal-Unjoni, sakemm ma jkunx 
iġġustifikat b’mod ċar fil-kuntest tal-
gwerra ta’ aggressjoni tar-Russja u 
f’każijiet maqbula b’mod reċiproku.

Emenda 5

Proposta għal regolament
Premessa 11

Test propost mill-Kummissjoni Emenda

(11) Soġġett għal valutazzjoni mill-
Kummissjoni mwettqa fil-kuntest tal-
monitoraġġ regolari tal-impatt ta’ dan ir-
Regolament u mnedija jew wara talba 

(11) Soġġett għal valutazzjoni mill-
Kummissjoni mwettqa fil-kuntest tal-
monitoraġġ regolari tal-impatt ta’ dan ir-
Regolament u mnedija jew wara talba 

debitament sostanzjata minn Stat Membru 
jew fuq l-inizjattiva tal-Kummissjoni stess, 
huwa meħtieġ li tiġi prevista l-possibbiltà li 
tittieħed kwalunkwe miżura meħtieġa 
għall-importazzjonijiet ta’ kwalunkwe 
prodotti li jaqgħu fil-kamp ta’ 
applikazzjoni ta’ dan ir-Regolament li qed 
jaffettwaw b’mod negattiv is-suq tal-
Unjoni jew is-suq ta’ Stat Membru wieħed 
jew aktar għal prodotti simili jew li 
jikkompetu direttament. Hemm sitwazzjoni 
partikolarment prekarja fis-swieq tal-
pollam, tal-bajd u taz-zokkor li tista’ 
tagħmel ħsara lill-produtturi agrikoli tal-
Unjoni jekk l-importazzjonijiet mill-
Ukrajna kellhom jiżdiedu. Huwa xieraq li 
tiġi introdotta salvagwardja awtomatika 
għall-bajd, il-pollam, u l-prodotti taz-
zokkor li tiġi attivata jekk il-kwantitajiet 
importati skont dan ir-Regolament jaqbżu 
l-medja aritmetika tal-kwantitajiet fl-2022 
u fl-2023.

debitament sostanzjata minn Stat Membru 
jew fuq l-inizjattiva tal-Kummissjoni stess, 
huwa meħtieġ li tiġi prevista l-possibbiltà li 
tittieħed kwalunkwe miżura meħtieġa 
għall-importazzjonijiet ta’ kwalunkwe 
prodott li jaqa’ fil-kamp ta’ applikazzjoni 
ta’ dan ir-Regolament li qed jaffettwa 
b’mod negattiv is-suq tal-Unjoni jew is-suq 
ta’ Stat Membru wieħed jew aktar għal 
prodotti simili jew li jikkompetu 
direttament. Hemm sitwazzjoni 
partikolarment prekarja fis-swieq taċ-
ċereali, tal-pollam, tal-bajd u taz-zokkor li 
tista’ tagħmel ħsara lill-produtturi agrikoli 
tal-Unjoni jekk l-importazzjonijiet mill-
Ukrajna kellhom jiżdiedu. Huwa xieraq li 
tiġi introdotta salvagwardja awtomatika 
għaċ-ċereali, għall-bajd, għall-pollam, u 
għall-prodotti taz-zokkor, li tiġi attivata 
jekk il-kwantitajiet importati skont dan ir-
Regolament jaqbżu l-medja aritmetika tal-
kwantitajiet fl-2021 u fl-2022, kif ukoll 
miżuri ta’ salvagwardja adegwati għall-
prodotti l-oħra. 

Emenda 6

Proposta għal regolament
Premessa 11a (ġdida)

Test propost mill-Kummissjoni Emenda

(11a) Jiġbed l-attenzjoni tal-
Kummissjoni għas-sitwazzjoni kritika fis-
suq taz-zokkor, fejn il-volumi tal-
importazzjoni matul l-ewwel nofs tal-2024 
diġà huma għoljin ħafna; jenfasizza l-
ħtieġa, għalhekk, li l-Kummissjoni tkun 
viġilanti hekk kif dan ir-Regolament 
jidħol fis-seħħ, billi timmonitorja mill-
qrib l-esportazzjonijiet fuq bażi ta’ kull 
xahar;

Emenda 7

Proposta għal regolament
Premessa 13a (ġdida)

Test propost mill-Kummissjoni Emenda

(13a) Minħabba l-istatus ta’ kandidat 
għas-sħubija tal-Ukrajna mal-UE, meta 
tagħmel il-valutazzjoni u r-rapport 
annwali, il-Kummissjoni jenħtieġ li tqis il-
ħtieġa li tibda taħdem fuq programm ta’ 
ristrutturar tas-settur agrikolu tal-
Ukrajna kif ukoll l-industrija 
agroalimentari tagħha. Jenħtieġ li tali 
programm ikun kompatibbli mal-objettivi 
tal-adeżjoni tal-Ukrajna mal-Unjoni kif 
ukoll mal-objettiv li l-Ukrajna tibqa’ 
esportatur dinji ewlieni ta’ prodotti 
agroalimentari u jenħtieġ li jinkludi 
riforma adegwata tal-politiki agrikoli 
Ukreni fil-perjodu ta’ ristrutturar u 
rikostruzzjoni. Ir-rapport annwali għandu 
wkoll, fejn xieraq, jidentifika elementi 
għar-rieżami taż-Żona ta’ Kummerċ 
Ħieles Approfondita u Komprensiva bħala 
parti mill-Ftehim ta’ Assoċjazzjoni.

Emenda 8

Proposta għal regolament
Premessa 13b (ġdida)

Test propost mill-Kummissjoni Emenda

(13b) L-appoġġ għall-iżvilupp tal-
kummerċ agrikolu mal-Ukrajna u s-
superviżjoni tiegħu jridu jitqiesu 
f’perspettiva fuq terminu twil u ma 
għandhomx ikunu limitati għal miżuri fuq 
terminu qasir. Għal dan il-għan, jenħtieġ 
li l-Kummissjoni tipproponi sistema 
komprensiva ta’ liċenzji tal-importazzjoni 
u tal-esportazzjoni mal-Ukrajna, biex 
tippermetti monitoraġġ dettaljat tal-
prodotti agrikoli mid-dħul tagħhom fi Stat 
Membru tal-UE sad-destinazzjoni 
tagħhom, taħt is-superviżjoni tal-
Kummissjoni, kif ukoll pakkett 
permanenti ta’ miżuri inklużi lievi adattati 
għad-destinazzjoni finali ta’ kull prodott, 
investiment fil-ħżin u l-loġistika u l-

applikazzjoni tal-istandards tal-UE jekk 
il-prodott ikun maħsub għas-suq tal-UE. 
Jekk jiġu applikati dazji rimborżabbli, 
dawn il-flus jenħtieġ li jintużaw biex 
jiffinazjaw l-isforz tal-gwerra fl-Ukrajna

Emenda 9

Proposta għal regolament
Artikolu 2 – paragrafu 1 – punt b

Test propost mill-Kummissjoni Emenda

(b) l-astensjoni tal-Ukrajna milli 
tintroduċi dazji jew imposti ġodda li 
jkollhom effett ekwivalenti u 
restrizzjonijiet kwantitattivi ġodda jew 
miżuri li jkollhom effett ekwivalenti għal 
importazzjonijiet li joriġinaw mill-Unjoni, 
milli żżid il-livelli eżistenti ta’ dazji jew 
imposti jew milli tintroduċi kull 
restrizzjoni oħra fuq il-kummerċ tal-
Unjoni, inkluż miżuri diskriminatorji 
amministrattivi interni, sakemm dan ma 
jkunx iġġustifikat b’mod ċar fil-kuntest tal-
gwerra; kif ukoll

(b) l-astensjoni tal-Ukrajna milli 
tintroduċi dazji jew imposti ġodda li 
jkollhom effett ekwivalenti u 
restrizzjonijiet kwantitattivi ġodda jew 
miżuri li jkollhom effett ekwivalenti għal 
importazzjonijiet li joriġinaw mill-Unjoni, 
milli żżid il-livelli eżistenti ta’ dazji jew 
imposti jew milli tintroduċi kull 
restrizzjoni oħra fuq il-kummerċ tal-
Unjoni, inkluż miżuri diskriminatorji 
amministrattivi interni, sakemm dan ma 
jkunx iġġustifikat b’mod ċar fil-kuntest tal-
gwerra u maqbula b’mod reċiproku bejn l-
Ukrajna u l-UE jew Stat Membru tagħha; 
kif ukoll 

Emenda 10

Proposta għal regolament
Artikolu 3 – paragrafu 2

Test propost mill-Kummissjoni Emenda

2. Meta Stat Membru jitlob li l-
Kummissjoni tissospendi kwalunkwe 
wieħed mill-arranġamenti preferenzjali 
abbażi tan-nuqqas mill-Ukrajna li 
tikkonforma mal-kundizzjonijiet stabbiliti 
fl-Artikolu 2, il-punt (b), il-Kummissjoni 
għandha tipprovdi opinjoni motivata fi 
żmien erba’ xhur minn meta ssir tali talba 
dwar jekk il-pretensjoni tan-nuqqas tal-
Ukrajna li tikkonforma hijiex sostanzjata. 
Jekk il-Kummissjoni tikkonkludi li l-

2. Meta Stat Membru jitlob li l-
Kummissjoni tissospendi kwalunkwe 
wieħed mill-arranġamenti preferenzjali 
abbażi tan-nuqqas mill-Ukrajna li 
tikkonforma mal-kundizzjonijiet stabbiliti 
fl-Artikolu 2, il-punt (b), il-Kummissjoni 
għandha tipprovdi opinjoni motivata fi 
żmien erba’ ġimgħat minn meta ssir tali 
talba dwar jekk il-pretensjoni tan-nuqqas 
tal-Ukrajna li tikkonforma hijiex 
sostanzjata. Jekk il-Kummissjoni 

allegazzjoni tkun sostanzjata, għandha 
tagħti bidu għall-proċedura msemmija fil-
paragrafu 1 ta’ dan l-Artikolu.

tikkonkludi li l-allegazzjoni tkun 
sostanzjata, għandha tagħti bidu għall-
proċedura msemmija fil-paragrafu 1 ta’ dan 
l-Artikolu.

Emenda 11

Proposta għal regolament
Artikolu 4 – paragrafu 1 – subparagrafu 1

Test propost mill-Kummissjoni Emenda

Jekk prodott kopert mill-Artikolu 1(1) li 
joriġina fl-Ukrajna jiġi importat taħt 
kundizzjonijiet li jaffettwaw b’mod 
negattiv is-suq tal-Unjoni jew is-suq ta’ 
Stat Membru wieħed jew aktar għal 
prodotti simili jew li jikkompetu 
direttament, il-Kummissjoni tista’ timponi 
kwalunkwe miżura li tkun meħtieġa 
permezz ta’ att ta’ implimentazzjoni. Dak 
l-att ta’ implimentazzjoni għandu jiġi 
adottat f’konformità mal-proċedura ta’ 
eżami msemmija fl-Artikolu 5(3).

Jekk prodott kopert mill-Artikolu 1, jew 
kwalunkwe prodott ieħor li joriġina fl-
Ukrajna jiġi importat taħt kundizzjonijiet li 
jaffettwaw b’mod negattiv is-suq tal-
Unjoni jew is-suq ta’ Stat Membru wieħed 
jew aktar għal prodotti simili jew li 
jikkompetu direttament, il-Kummissjoni 
tista’, permezz ta’ att ta’ implimentazzjoni, 
timponi kwalunkwe miżura li tkun 
meħtieġa, inkluż l-użu ta’ fondi skont ir-
Regolament (UE) 2024/... tal-Parlament 
Ewropew u tal-Kunsill li jistabbilixxi l-
Faċilità tal-Ukrajna (COD 2023/0200) 
biex jinxtraw prodotti agrikoli Ukreni 
maħsuba għal pajjiżi terzi fil-qafas tal-
assistenza umanitarja tal-ikel tal-Unjoni li 
tista’ tinvolvi wkoll il-ħżin fit-territorju 
tal-Unjoni. Dak l-att ta’ implimentazzjoni 
għandu jiġi adottat f’konformità mal-
proċedura ta’ eżami msemmija fl-
Artikolu 5(3).

Ġustifikazzjoni

Il-miżuri ta’ salvagwardja bbażati fuq l-Artikolu 4 għandhom ikunu applikabbli għall-prodotti 
kollha importati mill-Ukrajna. L-Artikolu 1(2) japplika għall-importazzjonijiet kollha mill-
Ukrajna u jissospendi l-possibbiltà li jiġu applikati salvagwardji standard tad-WTO. 
Għalhekk il-possibbiltà ta’ miżuri ta’ salvagwardja skont l-Artikolu 4 tar-Regolament dwar l-
ATM għandha tapplika wkoll għall-importazzjonijiet kollha. Barra minn hekk, fost il-miżuri 
meħtieġa, jenħtieġ li l-Kummissjoni titħalla tuża fondi fl-ambitu tal-Faċilità biex tistabbilizza 
l-prezzijiet tas-suq, permezz ta’ xiri ta’ prodotti agrikoli għal objettivi umanitarji.

Emenda 12

Proposta għal regolament
Artikolu 4 – paragrafu 2 – subparagrafu 2

Test propost mill-Kummissjoni Emenda

Il-Kummissjoni għandha tinforma lill-Istati 
Membri dwar ir-riżultati tal-monitoraġġ 
regolari kull xahrejn, minn meta jidħol fis-
seħħ dan ir-Regolament.

Il-Kummissjoni għandha tinforma lill-Istati 
Membri u lill-Parlament Ewropew dwar 
ir-riżultati tal-monitoraġġ regolari kull 
xahar, minn meta jidħol fis-seħħ dan ir-
Regolament.

Emenda 13

Proposta għal regolament
Artikolu 4 – paragrafu 3 – subparagrafu 2

Test propost mill-Kummissjoni Emenda

Il-valutazzjoni msemmija fl-ewwel 
subparagrafu għandha tiġi konkluża fi 
żmien erba’ xhur mit-tnedija tagħha.

Il-valutazzjoni msemmija fl-ewwel 
subparagrafu għandha tiġi konkluża fi 
żmien xahrejn mit-tnedija tagħha.

Emenda 14

Proposta għal regolament
Artikolu 4 – paragrafu 4 – subparagrafu 1 – punt 4

Test propost mill-Kummissjoni Emenda

(a) ir-rata u l-ammont taż-żieda fl-
importazzjoni tal-prodott ikkonċernat mill-
Ukrajna f’termini assoluti u relattivi,

(a) ir-rata u l-ammont taż-żieda fl-
importazzjoni tal-prodott ikkonċernat mill-
Ukrajna f’termini assoluti u relattivi kemm 
għall-UE kollha kemm hi kif ukoll għal 
kull membru tagħha,

Emenda 15

Proposta għal regolament
Artikolu 4 – paragrafu 5

Test propost mill-Kummissjoni Emenda

5. F’ċirkostanzi kritiċi fejn id-
dewmien jikkawża dannu li jkun diffiċli li 
jissewwa, il-Kummissjoni tista’ timponi 
b’mod provviżorju kwalunkwe miżura li 

5. F’ċirkostanzi kritiċi fejn id-
dewmien jikkawża dannu li jkun diffiċli li 
jissewwa, il-Kummissjoni tista’ timponi 
b’mod proviżorju kwalunkwe miżura li 



PE758.861v02-00 16/27 RR\1298536MT.docx

MT

tkun meħtieġa permezz ta’ att ta’ 
implimentazzjoni. Tali miżuri jistgħu jiġu 
imposti biss fuq talba debitament 
sostanzjata minn Stat Membru skont il-
paragrafu 3(a) ta’ dan l-Artikolu u 
għandhom jiġu adottati fi żmien 21 jum 
wara li tkun waslet it-talba. L-att ta’ 
implimentazzjoni għandu jiġi adottat 
f’konformità mal-proċedura ta’ eżami 
msemmija fl-Artikolu 5(4). It-tul ta’ żmien 
ta’ miżura ta’ salvagwardja proviżorja ma 
għandux jaqbeż il-120 jum.

tkun meħtieġa permezz ta’ att ta’ 
implimentazzjoni. Tali miżuri jistgħu jiġu 
imposti biss fuq talba debitament 
sostanzjata minn Stat Membru skont il-
paragrafu 3(a) ta’ dan l-Artikolu u 
għandhom jiġu adottati fi żmien għaxart 
ijiem wara li tkun waslet it-talba. L-att ta’ 
implimentazzjoni għandu jiġi adottat 
f’konformità mal-proċedura ta’ eżami 
msemmija fl-Artikolu 5(4). It-tul ta’ żmien 
ta’ miżura ta’ salvagwardja proviżorja ma 
għandux jaqbeż il-150 jum.

Emenda 16

Proposta għal regolament
Artikolu 4 – paragrafu 7 – subparagrafu 1 – parti introduttorja

Test propost mill-Kummissjoni Emenda

Jekk, matul il-perjodu mis-6 ta’ Ġunju sal-
31 ta’ Diċembru 2024, il-volumi 
kumulattivi tal-importazzjoni tal-bajd, tal-
pollam jew taz-zokkor mill-1 ta’ Jannar 
2024 jilħqu l-medja aritmetika rispettiva 
tal-volumi tal-importazzjoni rreġistrati fl-
2022 u fl-2023, il-Kummissjoni għandha, fi 
żmien 21 jum u wara li tinforma lill-
Kumitat dwar is-Salvagwardji stabbilit bl-
Artikolu 3(1) tar-Regolament (UE) 
2015/478:

Jekk, matul il-perjodu mis-6 ta’ Ġunju sal-
31 ta’ Diċembru 2024, il-volumi 
kumulattivi tal-importazzjoni tal-qamħ 
komuni, tad-dqiq u l-gerbub tal-qamħ, 
tax-xgħir, tad-dqiq u l-gerbub tax-xgħir, 
tal-ħafur, tal-qamħirrum, tad-dqiq u l-
gerbub tal-qamħirrum, tal-ħbub imfesdqa 
misħuqa u l-grixa tax-xgħir, tal-ħbub taċ-
ċereali maħduma mod ieħor, taż-żrieragħ, 
iż-żejt u l-grixa tal-ġirasol, taż-żrieragħ, 
iż-żejt u l-grixa tal-lift, tal-għasel, tal-bajd, 
tal-pollam jew taz-zokkor mill-1 ta’ Jannar 
2024 jilħqu l-medja aritmetika rispettiva 
tal-volumi tal-importazzjoni rreġistrati fl-
2021 u fl-2022, il-Kummissjoni għandha, fi 
żmien għaxart ijiem u wara li tinforma lill-
Kumitat dwar is-Salvagwardji stabbilit bl-
Artikolu 3(1) tar-Regolament (UE) 
2015/478:

Emenda 17

Proposta għal regolament
Artikolu 4 – paragrafu 7 – subparagrafu 1 – punt a

Test propost mill-Kummissjoni Emenda

(a) tintroduċi mill-ġdid għal dak il-
prodott il-kwota tariffarja korrispondenti 
sospiża mill-Artikolu 1(1), il-punt b, sal-31 
ta’ Diċembru 2024; kif ukoll

(a) tintroduċi mill-ġdid għal dak il-
prodott il-kwota tariffarja korrispondenti 
sospiża mill-Artikolu 1(1), il-punt b, sal-31 
ta’ Diċembru 2024, jew fil-każ taċ-ċereali 
u taż-żrieragħ żejtnin tintroduċi kwota 
tariffarja ġdida bbażata fuq il-medja 
aritmetika rispettiva tal-volumi tal-
importazzjoni rreġistrati fl-2021 u fl-2022, 
sal-31 ta’ Diċembru 2024;

Emenda 18

Proposta għal regolament
Artikolu 4 – paragrafu 7 – subparagrafu 1 – punt aa (ġdid)

Test propost mill-Kummissjoni Emenda

(aa) tippromwovi lill-Ukrajna fl-
esportazzjoni ta’ kwalunkwe prodott li 
jkun laħaq il-medja aritmetika rispettiva 
tal-volumi tal-importazzjoni rreġistrati fl-
2021 u fl-2022, lejn swieq barra mill-UE; 
kif ukoll

Ġustifikazzjoni

Minn perspettiva ġeopolitika rridu ngħinu lill-Ukrajna terġa’ tikseb sehem mis-suq barra 
mill-UE, speċjalment dawk is-swieq u l-prodotti fejn naraw lir-Russja tikkumpensa għad-
diskrepanzi.

Emenda 19

Proposta għal regolament
Artikolu 4 – paragrafu 7 – subparagrafu 1 – punt b

Test propost mill-Kummissjoni Emenda

(b) tintroduċi mill-1 ta’ Jannar 2025 
jew kwota tariffarja ugwali għal ħames 
partijiet minn kull tnax ta’ dik il-medja 
aritmetika jew il-kwota tariffarja 
korrispondenti sospiża mill-Artikolu 1(1), 
il-punt b, skont liema tkun l-ogħla.

(b) tintroduċi mill-1 ta’ Jannar 2025 
jew kwota tariffarja ugwali għal ħames 
partijiet minn kull tnax ta’ dik il-medja 
aritmetika jew il-kwota tariffarja 
korrispondenti sospiża mill-Artikolu 1(1), 
il-punt b, skont liema tkun l-aktar baxxa.

Emenda 20

Proposta għal regolament
Artikolu 4 – paragrafu 7 – subparagrafu 1 – punt ba (ġdid)

Test propost mill-Kummissjoni Emenda

(ba) għall-qamħirrum, il-moviment tal-
oġġetti kkonċernati huwa awtorizzat biss 
skont il-proċedura doganali ta’ tranżitu 
kif previst fl-Artikolu 226 tar-Regolament 
(UE) Nru 952/2013, lejn pajjiż jew 
territorju barra mit-territorju doganali 
tal-Unjoni Ewropea.

Emenda 21

Proposta għal regolament
Artikolu 4 – paragrafu 7 – subparagrafu 2

Test propost mill-Kummissjoni Emenda

Jekk, matul il-perjodu mill-1 ta’ Jannar sal-
5 ta’ Ġunju 2025, il-volumi kumulattivi tal-
importazzjoni tal-bajd, tal-pollam jew taz-
zokkor għall-perjodu mill-1 ta’ Jannar 
2025 jilħqu ħames partijiet minn kull tnax 
tal-medja aritmetika rispettiva tal-volumi 
tal-importazzjoni rreġistrati fl-2022 u fl-
2023, il-Kummissjoni għandha, fi żmien 21 
jum u wara li tinforma lill-Kumitat dwar 
is-Salvagwardji, tintroduċi mill-ġdid għal 
dak il-prodott il-kwota tariffarja 
korrispondenti sospiża mill-Artikolu 1(1), 
il-punt b.

Jekk, matul il-perjodu mill-1 ta’ Jannar sal-
5 ta’ Ġunju 2025, il-volumi kumulattivi tal-
importazzjoni tal-qamħ komuni, tad-dqiq 
u l-gerbub tal-qamħ, tax-xgħir, tad-dqiq u 
l-gerbub tax-xgħir, tal-ħafur, tal-
qamħirrum, tad-dqiq u l-gerbub tal-
qamħirrum, tal-ħbub imfesdqa misħuqa u 
l-grixa tax-xgħir, tal-ħbub taċ-ċereali 
maħduma mod ieħor, taż-żrieragħ, iż-żejt 
u l-grixa tal-ġirasol, taż-żrieragħ, iż-żejt u 
l-grixa tal-lift, tal-għasel, tal-bajd, tal-
pollam jew taz-zokkor għall-perjodu mill-1 
ta’ Jannar 2025 jilħqu ħames partijiet minn 
tnax tal-medja aritmetika rispettiva tal-
volumi tal-importazzjoni rreġistrati fl-2021 
u fl-2022, il-Kummissjoni għandha, fi 
żmien għaxart ijiem u wara li tinforma lill-
Kumitat dwar is-Salvagwardji, tintroduċi 
mill-ġdid għal dak il-prodott il-kwota tar-
rata tariffarja korrispondenti sospiża mill-
Artikolu 1(1), il-punt b, jew fil-każ taċ-
ċereali; taż-żrieragħ, iż-żejt u l-grixa tal-
ġirasol; taż-żrieragħ, iż-żejt u l-grixa tal-
lift; tintroduċi kwota tariffarja ġdida 
bbażata fuq il-medja aritmetika rispettiva 
tal-volumi tal-importazzjoni rreġistrati fl-
2021, fl-2022 u fl-2023. 

Emenda 22

Proposta għal regolament
Artikolu 4 – paragrafu 7 – subparagrafu 3

Test propost mill-Kummissjoni Emenda

Għall-finijiet ta’ dan il-paragrafu, it-termini 
bajd, pollam u zokkor jirreferu għall-
prodotti kollha koperti mill-kwoti tariffarji 
fl-Appendiċi tal-Anness I-A tal-Ftehim ta’ 
Assoċjazzjoni għal, rispettivament, il-bajd 
u l-albumini, il-laħam tal-pollam u l-
preparazzjonijiet tal-laħam tal-pollam, u z-
zokkor, u l-medja aritmetika għandha tiġi 
kkalkulata billi s-somma tal-volumi tal-
importazzjoni fl-2022 u fl-2023 tiġi diviża 
bi tnejn.

Għall-finijiet ta’ dan il-paragrafu, it-termini 
qamħ komuni, dqiq u gerbub tal-qamħ, 
xgħir, dqiq u gerbub tax-xgħir, ħafur, 
qamħirrum, dqiq u gerbub tal-
qamħirrum, ħbub imfesdqa misħuqa 
ugrixa tax-xgħir, ħbub taċ-ċereali 
maħduma mod ieħor, żrieragħ, żejt u 
grixa tal-ġirasol, żrieragħ, żejt u grixa tal-
lift, għasel, bajd, pollam jew zokkor, 
jirreferu għall-prodotti kollha koperti mill-
kwoti tariffarji fl-Appendiċi tal-Anness I-A 
tal-Ftehim ta’ Assoċjazzjoni għal, 
rispettivament il-qamħ komuni, id-dqiq u 
l-gerbub tal-qamħ, ix-xgħir, id-dqiq u l-
gerbub tax-xgħir, il-ħafur, il-qamħirrum, 
id-dqiq u l-gerbub tal-qamħirrum, il-ħbub 
imfesdqa misħuqa u l-grixa tax-xgħir, il-
ħbub taċ-ċereali maħduma mod ieħor, iż-
żrieragħ, iż-żejt u l-grixa tal-ġirasol, iż-
żrieragħ, iż-żejt u l-grixa tal-lift, l-għasel, 
il-malt u l-glutina tal-qamħ, il-lamti, il-
lamtu pproċessat, in-nuħħala, ix-sharps u 
r-residwi, il-bajd u l-albumini, il-laħam tal-
pollam u l-preparazzjonijiet tal-laħam tal-
pollam, u z-zokkor, u l-medja aritmetika 
għandha tiġi kkalkulata billi s-somma tal-
volumi tal-importazzjoni fl-2021 u fl-2022 
tiġi diviża bi tnejn.

Emenda 23

Proposta għal regolament
Artikolu 4 – paragrafu 8 – subparagrafu 1 (ġdid)

Test propost mill-Kummissjoni Emenda

Jekk prodott kopert mill-Artikolu 1(1) li 
joriġina fl-Ukrajna jiġi importat lejn l-UE 
jew fi tranżitu mill-UE, id-destinazzjoni 
għall-kunsinni kollha ta’ dak il-prodott 
għandha tiġi ddeterminata mill-

awtoritajiet Ukreni qabel id-dħul tiegħu 
fl-UE. Barra minn hekk, l-awtoritajiet 
Ukreni għandhom jipprovdu lill-
Kummissjoni Ewropea bid-
dokumentazzjoni kollha meħtieġa li 
tiċċertifika li dawk il-kunsinni waslu fid-
destinazzjoni tagħhom.

Ġustifikazzjoni

Ħafna importazzjonijiet Ukreni ma jilħqux iż-żoni fejn ikunu meħtieġa u jispiċċaw f’postijiet 
oħra u dan joħloq kwistjonijiet b’surplus.

Emenda 24

Proposta għal regolament
Artikolu 4 – paragrafu 8a (ġdid)

Test propost mill-Kummissjoni Emenda

8a. L-awtoritajiet Ukreni huma 
responsabbli għad-dokumentazzjoni li 
takkumpanja l-prodotti, koperti mill-
Artikolu 1(1), li joriġinaw fl-Ukrajna u 
importati fl-UE jew fi tranżitu mill-UE. Il-
prodotti rilevanti għandhom ikunu 
mmarkati b’mod ċar bid-destinazzjoni 
finali tagħhom qabel l-importazzjoni fl-
UE.

Emenda 25

Proposta għal regolament
Artikolu 4a (ġdid)

Test propost mill-Kummissjoni Emenda

Artikolu 4a
Rapporti

Sal-31 ta’ Mejju 2024, il-Kummissjoni 
Ewropea għandha tippreżenta rapport lill-
Parlament Ewropew u lill-Kunsill tal-
Ministri dwar il-flussi ta’ kull xahar ta’ 
importazzjonijiet fl-Unjoni Ewropea ta’ 
prodotti agrikoli Ukreni, bħal ċereali u 

żrieragħ żejtnin, mhux koperti mill-
Artikolu 4 ta’ dan ir-Regolament, li 
jqabbel dawn il-volumi mal-
importazzjonijiet irreġistrati fis-snin 2021 
u 2022. Ir-rapport għandu jiddeskrivi 
wkoll l-evoluzzjoni tal-prezzijiet tas-suq fl-
Unjoni Ewropea. Dan għandu jkun 
akkumpanjat, fejn xieraq, minn proposta 
leġiżlattiva għall-applikazzjoni ta’ miżuri 
ta’ salvagwardja għal dawk il-prodotti.

Emenda 26

Proposta għal regolament
Artikolu 6 – paragrafu 1

Test propost mill-Kummissjoni Emenda

Ir-rapport annwali tal-Kummissjoni dwar l-
implimentazzjoni taż-Żona ta’ Kummerċ 
Ħieles Approfondit u Komprensiv għandu 
jinkludi valutazzjoni fid-dettall tal-
implimentazzjoni tal-miżuri ta’ 
liberalizzazzjoni tal-kummerċ previsti 
f’dan ir-Regolament u għandu jinkludi, sa 
fejn ikun xieraq, valutazzjoni tal-impatt 
soċjali ta’ dawn il-miżuri fl-Ukrajna u fl-
Unjoni. L-informazzjoni dwar l-
importazzjonijiet ta’ prodotti skont l-
Artikolu 1(1), il-punt (b), għandha tkun 
disponibbli fuq is-sit web tal-Kummissjoni 
u għandha tiġi aġġornata kull xahar.

Ir-rapport annwali tal-Kummissjoni dwar l-
implimentazzjoni taż-Żona ta’ Kummerċ 
Ħieles Approfondit u Komprensiv għandu 
jinkludi valutazzjoni fid-dettall tal-
implimentazzjoni tal-miżuri ta’ 
liberalizzazzjoni tal-kummerċ previsti 
f’dan ir-Regolament u għandu jinkludi, sa 
fejn ikun xieraq, valutazzjoni tal-impatt 
soċjali ta’ dawn il-miżuri fl-Ukrajna u fl-
Unjoni kemm mill-perspettiva ekonomika 
kif ukoll minn dik tal-iżvilupp rurali. L-
informazzjoni dwar l-importazzjonijiet ta’ 
prodotti skont l-Artikolu 1(1), il-punt (b), 
għandha tkun disponibbli fuq is-sit web tal-
Kummissjoni u għandha tiġi aġġornata kull 
xahar.

Fid-dawl tal-istatus ta’ kandidat tal-
Ukrajna, ir-rapport annwali għandu jqis 
il-ħtieġa li jiġi żviluppat programm ta’ 
ristrutturar tas-settur agrikolu Ukren kif 
ukoll l-industrija agroalimentari tagħhom 
malajr kemm jista’ jkun, f’kompatibbiltà 
sħiħa mal-objettivi tal-adeżjoni tal-
Ukrajna mal-Unjoni kif ukoll l-objettiv li 
l-Ukrajna tibqa’ esportatur dinji ewlieni 
ta’ prodotti agroalimentari. Ir-rapport 
annwali għandu wkoll, fejn xieraq, 
jidentifika elementi għar-rieżami taż-Żona 
ta’ Kummerċ Ħieles Approfondita u 

Komprensiva bħala parti mill-Ftehim ta’ 
Assoċjazzjoni. 
Il-Kummissjoni għandha tirrapporta 
darbtejn fis-sena lill-Istati Membri dwar 
is-sitwazzjoni attwali rigward l-
implimentazzjoni mill-Ukrajna tal-obbligi 
tagħha skont l-Anness V tad-DCFTA u l-
proċess ta’ approssimazzjoni tal-liġi tal-
Ukrajna mal-istandards u r-rekwiżiti tal-
UE fil-produzzjoni agrikola, b’mod 
partikolari s-sikurezza tal-ikel u l-
istandards tal-benesseri tal-annimali.



RR\1298536MT.docx 23/27 PE758.861v02-00

MT

ANNESS: ENTITAJIET JEW PERSUNI
LI R-RAPPORTEUR GĦAL OPINJONI RĊIEVA KONTRIBUT MINGĦANDHOM

F’konformità mal-Artikolu 8 tal-Anness I tar-Regoli ta’ Proċedura, ir-rapporteur għal opinjoni 
jiddikjara li rċieva kontribut mill-entitajiet jew il-persuni li ġejjin fit-tħejjija tal-opinjoni:

Entità u/jew persuna
Trade representative of Ukraine
Copa-Cogeca

Il-lista ta’ hawn fuq hija mfassla taħt ir-responsabbiltà esklużiva tar-rapporteur għal opinjoni.

